
Shri RamarakSha Stotram from Padmapurana

ஶ்ரீராமரக்ஷாஸ்தோத்ரம் பத்³மமஹாபுராணாந்தர்க³தம்

இத³ம் பவித்ரம் பரமம் ப⁴க்தாநாம் வல்லப⁴ம் ஸதா³ ।
த்⁴யேயம் ஹி தா³ஸபா⁴வேந ப⁴க்திபா⁴வேந சேதஸா ॥
பரம் ஸஹஸ்ரநாமாக்²யம் யே பட²ந்தி மநீஷிண: ।
ஸர்வபாபவிநிர்முக்தா: தே யாந்தி ஹரிஸந்நிதௌ⁴ ॥
மஹாதே³வ உவாச ।
ஶ‍்ரு’ணு தே³வி ப்ரவக்ஷ்யாமி மாஹாத்ம்யம் கேஶவஸ்ய து ।
யே ஶ‍்ரு’ண்வந்தி நரஶ்ரேஷ்டா:² தே புண்யா: புண்யரூபிண: ॥
ௐ ராமரக்ஷாஸ்தோத்ரஸ்ய ஶ்ரீமஹர்ஷிர்விஶ்வாமித்ரரு’ஷி: ।
ஶ்ரீராமோ தே³வதா । அநுஷ்டுப்ச²ந்த:³ ।
ஶ்ரீவிஷ்ணுப்ரீத்யர்தே² ஜபே விநியோக:³ ॥
அதஸீ புஷ்பஸங்காஶம் பீதவாஸ ஸமச்யுதம் ।
த்⁴யாத்வா வை புண்ட³ரீகாக்ஷம் ஶ்ரீராமம் விஷ்ணுமவ்யயம் ॥ 1॥
பாதுவோ ஹ்ரு’த³யம் ராம:ஶ்ரீகண்ட:² கண்ட²மேவ ச ।
நாபி⁴ம் பாது மக²த்ராதா கடிம் மே விஶ்வரக்ஷக: ॥ 2॥
கரௌ பாது தா³ஶரதி:² பாதௌ³ மே விஶ்வரூபத்⁴ரு’க் ।
சக்ஷுஷீ பாது வை தே³வ ஸீதாபதிரநுத்தம: ॥ 3॥
ஶிகா²ம் மே பாது விஶ்வாத்மா கர்ணௌ மே பாது காமத:³ ।
பார்ஶ்வயோஸ்து ஸுரத்ராதா காலகோடி து³ராஸத:³ ॥ 4॥
அநந்த:ஸர்வதா³ பாது ஶரீரம் விஶ்வநாயக: ।
ஜிஹ்வாம் மே பாது பாபக்⁴நோ லோகஶிக்ஷாப்ரவர்த்தக: ॥ 5॥
ராக⁴வ: பாது மே த³ந்தாந் கேஶாந் ரக்ஷது கேஶவ: ।
ஸக்தி²நீ பாது மே த³த்தவிஜயோநாம விஶ்வஸ்ரு’க் ॥ 6॥
ஏதாம் ராமப³லோபேதாம் ரக்ஷாம் யோ வை புமாந் படே²த் ।

ஶ்ரீராமரக்ஷாஸ்தோத்ரம் பத்³மமஹாபுராணாந்தர்க³தம்

ஸசிராயு:ஸுகீ² வித்³வாந் லப⁴தே தி³வ்யஸம்பதா³ம் ॥ 7॥
ரக்ஷாம் கரோதி பூ⁴தேப்⁴ய:ஸதா³ ரக்ஷது வைஷ்ணவீ ।
ராமேதி ராமப⁴த்³ரேதி ராமசந்த்³ரேதி ய:ஸ்மரேத் ॥ 8॥
விமுக்த:ஸ நர: பாபாந் முக்திம் ப்ராப்நோதி ஶாஶ்வதீம் ।
வஸிஷ்டே²ந இத³ம் ப்ரோக்தம் கு³ரவே விஷ்ணுரூபிணே ॥ 9॥
ததோ மே ப்³ரஹ்மண: ப்ராப்தம் மயோக்தம் நாரத³ம் ப்ரதி ।
நாரதே³ந து பூ⁴ர்லோகே ப்ராபிதம் ஸுஜநேஷ்விஹ ॥ 10॥
ஸுப்த்வா வாऽத² க்³ரு’ஹேவாபி மார்கே³ க³ச்சே²த ஏவ வா ।
யே பட²ந்தி நரஶ்ரேஷ்ட:² தே நரா: புண்யபா⁴கி³ந: ॥ 11॥ (தே ஜ்ஞேயா:)

இதி ஶ்ரீபாத்³மேமஹாபுராணே பஞ்சபஞ்சாஶத்ஸாஹஸ்த்ர்யாம்
ஸம்ஹிதாயாமுத்தரக²ண்டே³ உமாபதிநாரத³ஸம்வாதே³
ராமரக்ஷாஸ்தோத்ரம் நாமத்ரிஸப்ததிதமோऽத்⁴யாய: ॥

